
“САФ ЙӨРӘКЛӘР”

балалар оешмасы программасы

I. АҢЛАТМА ЯЗУЫ
Балаларга мөнәсәбәт – киләчәккә мөнәсәбәт. Балалык чоры – шәхес буларак формалашу, дөнья һәм андагы урының турында күзаллауларның формалашу чоры. Балалар укучылар контингенты гына түгел, ә үзенең көченә һәм мөмкинлекләренә карап, җәмгыять тормышында актив катнашучылар.
Балалар оешмасы эшчәнлегенә зур тәрбияви мөмкинлекләр салынган. Берләшергә омтылу – балачакның табигый ихтыяҗы. Ихтыярый нигезгә корылган оешма эшчәнлегендә балаларның төркемгә берләшү, үзара эшчәнлек һәм аралашуга, үз урыныңны табуга булган ихтыяҗлары,
кызыксынулары тормышка ашырыла.Балага оешма эшчәнлегендә катнашу-иң беренче чиратта,
үзенең мөмкинлекләрен һәм көчен,аралашу осталыгын,үзен һәм башкаларны аңларга мөмкинлек бирә.
Замана кешесе алдына җәмгыять катлаулы бурычлар куя.Шуңа күрә кеше тиз үзгәрүчән ситуацияләргә яраклашырга ярдәм итүче сыйфатларга ия булырга тиеш.Бу беренче чиратта,
социаль активлык һәм аралашучанлык, сәламәт яшәү рәвеше,үҗәтлек,психик тотрыклылык. Хәзерге җәмгыять яшьләрнең актив тормыш позицияләре булуын һәм аны яклый белүләрен, кирәк булса, компромисска бара алуларын, иҗади актив, инициативалы, мөстәкыйль булуларын таләп итә.Мәктәп шәхеснең социальләшүе өчен иң әһәмиятле факторларның берсе булып тора. Коллективны оештыруның нәтиҗәле формасы буларак,укучылар оешмасы балаларга социаль тәҗрибә тупларга ярдәм итә. Бу балаларны үзенә күрә зурлар дөньясына хәзерләүче “тормыш мәктәбе”.
Тәкъдим ителүче программа гражданлык-патриотик юнәлештәге программа.Ул балаларга әкренләп һәм эзлекле рәвештә үз-үзеңне оештыру нигезләрен үзләштерергә,социаль-әһәмиятле эшчәнлеккә,туган ягың һәм Ватаның тормышына катнашырга мөмкинлек бирә. Программа 8-14 яшьлек балалар өчен “Эзтабар юлдашы”,”Мирас юлы”,“Галстучная страна”программаларына нигезләнеп төзелде.

      Балаларны аерым оешма итеп берләштерүче төп күрсәткечләр булып түбәндәгеләр тора:

Балаларның  ихтыяҗларына туры килерлек кызыклы эшләр булуы;

-бердәм символика (укучыларның үзләренә генә хас символиканы уйлап табып аны даими файдалану мөмкинлеге);

-мөстәкыйльлек һәм җаваплылык тоеп эшләү;

-бердәм традицияләрне саклау( Дуслык учаклары, учак тирәсендә җырлана торган җырлар, зирәклекне һәм тапкырлыкны үстерүче уеннар, экскурсия һәм походлар);

-үз-үзеңне, тормышта сине кызыксындырган өлкәне табарга ярдәм итү.
II. ПРОГРАММАНЫҢ МАКСАТЫ ҺӘМ БУРЫЧЛАРЫ
Программаның төп идеясы – үткәрелә торган чараларга, эшләргә, уен-конкурсларга, ярышларга тартып, баланы шәхес буларак үстерү. Балалар оешмасының позициясе мәктәпне социаль институт буларак алыштыру түгел, ә аңа яраклы эш методларын һәм формаларын кулланып, баланың социаль актив, иҗади үсеше өчен шартлар тудыру.
 Максаты: Бала шәхесенең һәрьяклап үсеше өчен шартлар тудыру , балаларда җәмгыятьттәге күптөрле социаль функцияләрне үтәүгә хәзерлек формалаштыру
Бурычлары:
-мөмкин кадәр күбрәк баланы оешманың эшен, уеннарын оештыру, планлаштыруга тарту; аны үз эшенә анализ ясарга һәм бәяләргә өйрәтү;
-оешманың күмәк эшләре аша балаларның кызыксынуларын,әйләнә-тирәне танып белү,рухи кыйммәтләргә ия булган ихтыяҗларын канәгатьләндерү;

-балаларның билгеле бер дәрәҗәдә практик осталыкларын арттыру;
-социаль активлыкларын үстерү;
-җаваплылык,гражданлык хисләре,гаиләңә,туган ягыңа,Ватаныңа,

халкыңның мәдәни-тарихи мирасына мәхәббәт тәрбияләү.
III. ПРОГРАММАДА КАТНАШУЧЫЛАР

Балалар оешмасы әгъзасының үсеш эзлеклелеге

Яшь категорияләре буенча балалар түбәндәгечә бүленәләр:

2,3,4 сыйныф – эзтабарлар –беренче баскыч

 5,6,7,8 сыйныф – варислар –икенче баскыч

 Программаны тормышка ашыруда мәктәп администрациясе, сыйныф җитәкчеләре,педагоглар коллективы, укучылар,әти-әниләр катнаша.

Программаның төп юнәлешләре буенча эшчәнлек оешма әгъзаларының яшь үзенчәлекләренә карап тормышка ашырыла. 

IV. ПЕДАГОГИК КОЛЛЕКТИВНЫҢ ЭШ МАКСАТЫ

-мөмкин кадәр күбрәк баланы үзидарәгә тарту;

-халык педагогикасына таянып, инновацион педагогияләр кулланып, укучыларны мөстәкыйль тормышка әзерләү;

- балаларның үз-үзләрен танып белү, сәләтләрен ачу өчен шартлар тудыру;

-психологик комфорт атмосферасы булдыру;  

- балаларга төрле эшчәнлектә уңыш ситуациясен кичерергә ярдәм итү;

- методик ярдәм күрсәтү.                                            
V. ЭШ ФОРМАЛАРЫ
Уеннар,конкурслар,викториналар,акцияләр,очрашулар,ярышлар,бәйрәмнәр,

Кичәләр,җыеннар,экскурсияләр,походлар,линейкалар,әңгәмәләр,сыйныф сәгатьләре,рейдлар,күргәзмәләр,ярминкәләр,митинглар,түгәрәкләр эшчәнлеге,

Тимурчылык,шефлык,әйдаманнар эше,КВН,тематик дискотекалар,

олимпиадалар,фән атналыклары,утырышлар,үзидарә эше,сайлаулар,

социаль әһәмиятле эшләр.

 “Саф йөрәкләр” балалар оешмасы программасында һәрвакыт фантазиягә, уйлап табуга, яңа ачышлар, серләр һәм могҗизаларга урын бар. Программаны үтүнең төрле этаплары оешманың һәр әгъзасына гади тамашачыдан  оештыручыга кадәр үсәргә мөмкинлек бирә.
VI. ЭШ ЮНӘЛЕШЛӘРЕ:
1.”Тынычлык”-патриотик аңлылык формалаштыру

2.”Сәламәтлек”-сәламәт тормыш рәвеше алып баручы һәм югары экологик культуралы шәхес формалаштыру

3.”Гражданлык»-актив тормыш позициясе булган шәхес формалаштыру

4.”Ял”-иҗади шәхес формалаштыру 

5.”Хезмәт”-профориентлашу, хезмәт тәрбиясе бирү
6.”Кайгыртучанлык”-рухи-әхлакый сыйфатлар формалаштыру 

7.”Белем”-Төп милли һәм гомумкешелек кыйммәтләрен үзләштерү нигезендә политкультуралы шәхес тәрбияләү 
1.”Тынычлык”

 Максат: патриотик аңлылык формалаштыру,Ватанга мәхәббәт,патриотлык хисләре тәрбияләү
Бурычлар:яшәгән җиребез һәм табигатебез турында кайгырту,

- туган як тарихын белү;

- традицияләрне торгызу һәм саклау;
Эш формалары:
-туган як тарихына кагылышлы викториналар;
-“Туган як серләре”экспедициясе;

-акцияләр,операцияләр;

-әңгәмәләр;

-музейга материаллар җыю;

-күргәзмәләр;

-“Парклар маршы”;

-сыерчык оялары,җимлекләр ясау;

-экскурсияләр

-походлар,туризм

-митинг

-хәтер вахтасы;

- ветераннар белән очрашулар

2. ”Сәламәтлек”
Максат: сәламәтлекне саклау һәм ныгыту.

Бурычлар: сәламәт яшәү рәвешен пропагандалау
- сәламәт яшәү рәвеше алып бару күнекмәләрен формалаштыру
Эш төрләре:
- медицина персоналы белән хезмәттәшлек
- сәламәт яшәү рәвешен пропагандалаучы чаралар

Эш формалары:

-спорт ярышлары,конкурслар,бәйрәмнәр;

- медицина хезмәткәрләре белән очрашулар;
- тематик сәгатьләр,әңгәмәләр;

-сәламәтлек көннәре;
- сәламәтлек КВНнары;
- рәсем,плакат конкурслары;

-спорт түгәрәкләре,секцияләр;
-  иртәнге зарядка;
-район ярышларында катнашу
3.“Гражданлык”

Максат:законга һәм башкаларның хокукларына хөрмәт тәрбияләү,үзеңне чолгап алган тирәлек белән тыныч яшәү  

Бурычлар:  үзеңнең хокукларыңны һәм бурычларыңны өйрәнү,аларны тормышта куллана белү

-хокукый сайлау ситуацияләрендә намус ,вөҗдан,гаделлек төшенчәләренә таяну

Эш төрләре:

 - хокук нормаларын өйрәнү 

- хокук саклау оешмалары белән хезмәттәшлек итү

 Эш формалары:

- тематик сәгатьләр,әңгәмәләр

-хокук саклау хезмәткәрләре белән очрашулар

- тәртип бүлеге эшчәнлеге 

“Профилактика отряды” һәм “Форпост”эшчәнлеге

- лидерлар сайлаулары

- Район лидерлар советы эшчәнлеге

 4. “Ял”

Максат:иҗади шәхес формалаштыру,балага үзенең сәләтләрен ачу һәм тормышка ашыру өчен шартлар тудыру

Бурычлар:балаларның  ялын күңелле һәм файдалы итеп оештыру

Эш төрләре:

- балаларның кызыксынуларын,ихтыяҗларын, теләкләрен өйрәнү

-класстан тыш эшләрне, балаларның теләкләрен исәпкә алып,бергәләп планлаштыру һәм оештыру

- балаларның инициатива,активлыкларын стимуллаштыру

Эш формалары:

-уеннар

-җыеннар үткәрү

-үзидарә эшчәнлеге

-тематик кичәләр,иртәләр,бәйрәмнәр

- мәктәп,район конкурслары

- тематик дискотекалар

-мәдәният бүлеге эше
- “Дуслык учагы” фестивале
 5. “Хезмәт”

Максат:иҗади хезмәткә ихтыяҗны үстерү , хезмәткә хөрмәт тәрбияләү

Бурычлар:үз-үзеңә хезмәт күрсәтү осталыгын һәм күнекмәләрен үстерү

Эш төрләре:балаларның җәмгыять өчен кирәкле эшләрдә катнашуы

 Эш формалары:

-түгәрәкләр эшчәнлеге;

- дежур тору;
- җәйге хезмәт практикасы;
- хезмәт бүлеге эшчәнлеге;
-класс,мәктәп,урам,авыл чисталыгы өчен үткәрелгән акцияләр һәм хезмәт десантлары,өмәләр
-профориентация көннәре
6.“Кайгыртучанлык”
Максат:рухи-әхлакый сыйфатлар формалаштыру,балаларның кешеләр белән үзара аралашудан,ярдәм итүдән канәгатьлек,шатлык хисләре кичерүе,моны тормыш кагыйдәсе итеп алу
Бурычлар:өлкәннәргә,кечеләргә игътибар һәм ихтирам,шәфкатьлелек,
кешелеклелек сыйфатлары тәрбияләү

Эш формалары:
- тимурчылык хәрәкәте;

-һәйкәлләргә шефлык
- хәйрия акцияләре,ярминкәләре,концертлары
-әйдаманнар эше
-сугыш һәм тыл ветераннары белән очрашулар
-“Кайгыртучанлык”акциясе
7. ” Белем”

Максат: укуга,тирә-юньгә,илдәге вакыйгаларга карата кызыксыну уяту,танып-белү активлыгын үстерү 

Бурычлар: бүгенге җәмгыятьтә мәгарифнең,белем алуның кирәклеген төшендерү
Эш төрләре:
- акыл хезмәте

-интеллектуаль чаралар оештыру;

Эш формалары:

- игътибарны,хәтерне үстерү буенча конкурслар;
- интеллектуаль марафоннар;

- фән атналыклары,олимпиадалар;

- предмет түгәрәкләрендә шөгыльләнү;

-мәгариф бүлеге эшчәнлеге 
 Әлеге программада эзтабарлар   өчен өч  тематик ел  каралган:

“Минем гаиләм”

“Минем туган ягым”

“Минем Татарстаным”
Варислар өчен дә эшне оештыру дүрт тематик елга бүлеп каралган:

 “Батырларга тигезләнәбез”

“Ваемсыз булмаганнар иле”

“Безне бөек эшләр көтә”
“Һөнәрләр илендә”
Һәр тематик елның   үз максаты, үз бурычлары  бар. Әмма һәр ел саен тәкъдим ителә торган чаралар берсен-берсе кабатламаска, укучыларның яшь үзенчәлекләренә туры килергә, аларның ихтыяҗларын  канәгатьләндерергә  тиеш. Шул ук вакытта кызыклы да, күңелле дә һәм тәрбияви яктан  файдалы  булуы зарури. Программаны үтәү барышында укучылар эзтабар кагыйдәләренә һәм варисларның законнарына таянып эш итәләр.
 VII.   Кече яшьтәге мәктәп балалары өчен 
“ТУГАН ЯК ЭЗТАБАРЛАРЫ”программасы
                           Беренче тематик ел “Минем гаиләм”

Бурычлар:-Балалар оешмасында бердәм хезмәттәшлекнең перспективасын ачу.

-Укучыларның шәхес буларак үсешенә ярдәм итү.

-Гаилә тарихын өйрәнү, үз шәҗәрәңне белү, гаилә традицияләрен саклау,буыннар берлегенә ирешү.
Билгеләргә мөмкин булган даталар:

15 сентябрь –ТВБ туган көн

1 октябрь – Өлкәннәр көне

27 ноябрь – Әниләр көне

15 май – Гаилә көне

Эш формалары:
Сыйныф сәгатьләре

 Рәсемнәр,иҗади эшләр,иншалар бәйгеләре

Гаилә ярышлары

“Сөмбелә “бәйрәме.

                        Икенче тематик ел  “Минем туган ягым”

Бурычлар:-Оешмада балаларның үзара бердәм, тату, дус яшәүләренә омтылу.

-Төркемнәрдә иҗади эш күнекмәләре булдыру.

-Туган якның истәлекле урыннары, табигате белән таныштыру, мәхәббәт тәрбияләү.
Билгеләргә мөмкин булган даталар:

22 декабрь – Яхшы эшләр көне
21 марта –  Нәүрүз.

22 апрель – Бөтендөнья Җир көне
Эзтабарга кабул итү
Эш формалары:
“Туган ягыңны бел һәм ярат”-уен-сәяхәт

Экскурсияләр

Җимлекләр,сыерчык оялары ясау,
Өмәләрдә катнашу.Рәсем, инша бәйгеләре.                         
 Өченче тематик ел “Минем Татарстаным”
Бурычлар:-Балалар оешмасы эшчәнлегендә аңлы рәвештә катнашуны үстерү.

-Республиканың дәүләт символларын, мирасын һәм ирешкән уңышларын пропагандалау.

-Балалар оешмасы эшчәнлегенең алдагы баскычына күчешкә әзерләү.
Билгеләргә мөмкин булган даталар:

15 сентябрь – ТВБ туган көн 

“Минем Татарстаным”уен-сәяхәт
26 апрель – Г.Тукай туган көн
Вариска кабул итү

Эш формалары:
Варисларның законнарын һәм традицияләрен өйрәнү. 

“Минем отряд”-рәсемнәр бәйгесе
Туган як музеена сәяхәт.

“И гүзәл туган ягым”-рәсемнәр бәйгесе

Г.Тукай  шигырьләре бәйгесе.

Г.Тукай әкиятләре буенча рәсемнәр бәйгесе.

“Минем Татарстаным” – уен-сәяхәт.
Эзтабар кагыйдәләре: Эзтабар – кыю, намуслы, кешелекле, тагын да 

                                                    яхшырак булырга омтыла.

Эзтабар шигаре:                    “Көн саен яхшылык кыл”

Этабар вәгъдәсе:                    “Мин, .....  яхшы эзтабар булырга һәм  

                                                    эзтабарлар кагыйдәләрен төгәл үтәргә 

                                                    вәгъдә бирәм”.

Эзтабар символлары:           Ак төс – безгә дөрес юлны күрсәтүче төс

                                                   Яшел төс – Җир шарыбыз төсе. 

                                                   Андагы кешеләр тыныч һәм бәхетле

                                                   яшәргә телиләр.

                                                   Кызыл төс – игелеклелек төсе. Кешеләргә үз 

                                                   җаныңның җылысын өләшүче булган 

                                                   күңелнең бер чаткысы.

Ничек эзтабар булырга:       Сиңа 8 яшь тулган булу шарт.

Ничек зур үсәргә:                   1. Үзем уйлап табам.

                                                    2. Үзем карар кылам.

                                                    3. Үзем эшлим.

                                                    4. Үзем бәялим.
Үсеш баскычлары:                    1.”Адымнар”

                                                     2.”Башлангыч”

                                                     3.”Сукмаклар”

1 нче баскыч – “АДЫМНАР”
1. Эзтабар кагыйдәләрен, девизны һәм шигарьне белү.

2. Үз отрядың,турында сөйли белү, үзара сәламләшү билгесен күрсәтү.Вожатыйның исемен әйтергә дә була.

3. Йөгереп уйный торган өч уен, туплы өч уен уйный белү, өч бию һәм өч җыр өйрәнү.

4. Үзеңнең спорт күрсәткечләреңне белү 

5. Киселгәндә яки сыдырылганда беренче ярдәм күрсәтә белү.

6. Юл йөрү кагыйдәләрен үзләштерү, адашкан очракта нәрсә эшләргә кирәклеген белү.

7. Әти-әнигә булышырга тырышу. Торган җир турында ниндидер кызык яки гыйбрәт белү.

2 нче баскыч- “БАШЛАНГЫЧ”

1. Үз отрядының традицияләрен белә. 

2. Сикереп уйный торган – биш, йөгереп уйный торган биш уен белә, атып мишеньгә тидерә ала яки сикергеч бау белән оста сикерә.

3. Биш җыр һәм биш бию белә.

4. Спорт күрсәткечләрен яхшырта.

5. Үзе торган җирнең уннан да ким булмаган төр кыргый хайванын атап бирә ала.

6. Үзе торган җирдә үсә торган агулы үсемлекләрне аера.                                                                           

7. Урманда, табигатьтә үз-үзеңне тоту кагыйдәләрен белә. 
8. Үзе торган җирнең истәлекле урыннарын белә, үз авылының кызыклы кешеләре турында иптәшләренә аңлата.

9. Кан киткәндә, , җиңелчә пешкән чакта беренче ярдәм күрсәтә ала.
10. Республика флагының нинди икәнен, кайсы төснең нәрсә аңлатканын, флагны нинди очракларда күтәрәләр икәнен белә.

11.Тиз киенә һәм чишенә, өс һәм аяк киемнәрен һәрвакыт чиста тота, чәчен пөхтә йөртә.

3 нче баскыч- “СУКМАКЛАР”

1. ”Өзелгән чылбырлар”, “Дус тап”, “Өченче кеше артык”, “Көтүче”, “Челән аяк”та йөрү” уеннарының өчесен белү.

2. Үз отрядының җырларын, халык җырларын белү.

3. Төн кунулы сәяхәткә чыгу өчен ниләр кирәген белү, әйберләрне дөрес итеп тутыру.

4. Гади төен төйнәү, биштәр тутырганда шул төенне куллану.

5. Сәяхәт өчен зарур булган куркынычсызлык кагыйдәләрен белү.

6. Суда үз-үзеңне тоту кагыйдәләрен белү.

7. Җәяүле сәяхәт өчен шәхси аптечка тутыру.

8. Күзгә чүп кергәндә, урман бете (талпан) кадалганда беренче ярдәм күрсәтә белү.

9. Компасның төзелешен белү, аның нәрсәгә хезмәт итүен аңлата алу.

10. 15 төрле йорт хайванын яки кыргый хайванны (кош) тану яки эзләрен аера белү.

11. Агулы үсемлекләрне тану, шуларны ашап агуланганда беренче ярдәм күрсәтә белү.

12. Авыл, шәһәр, республика турында кызыклы итеп сөйләү.

VIII.   Урта яшьтәге мәктәп балалары өчен 
                            “ВАТАНЫМ ВАРИСЛАРЫ” программасы

                       Беренче тематик ел “Батырларга тигезләнәбез”

Бурычлар:-Баланың үзенең яшьтәшләре белән динамик интенсив аралашуы өчен шартлар тудыру, иҗади активлыгын тормышка ашыруның төрле вариантларын тәкъдим итү. 

-Ватаныбыз тарихының героик битләре, аны саклаган каһарманнары белән таныштыру.

-Балаларда милли үзаң, гражданлык хисе, үз илеңә, туган җиреңә, халкыңа, табигатькә, милли традицияләргә, мәдәнияткә мәхәббәт тәрбияләү.
Билгеләргә мөмкин булган даталар:

15 сентябрь – ТВБ туган көн
4 ноябрь – Халыклар бердәмлеге көне
15 февраль-сугышчы-интернационалистлар көне

9 май – Бөек Җиңү көне
Эш формалары:
Сыйныф сәгатьләре.

Тимурчылык эшчәнлеген җәелдерү.

“Аҗаган“ уены.

Хәтер көнен билгеләп үтү.

“Беркем дә онытылмый, берни дә онытылмый” – митинг.

                     Икенче тематик ел “Ваемсыз булмаганнар иле”
Бурычлар:-Укучыларның социаль активлыгын, ярдәмчеллекне үстерү.

-Кайгыртучанлык һәм миһербанлылык традицияләрен саклау һәм үстерү.

-Буыннар бәйләнешенең әһәмиятлелеген төшендерү.
Билгеләргә мөмкин булган даталар:

15 сентябрь – ТВБ туган көн
1 октябрь – Өлкәннәр көне
22 декабря – День Доброй Воли

22 апрель – Җир көне
19 май- Балалар оешмалары көне
Эш формалары:
Өлкәннәр көнен үткәрү.

Шәфкатьлелек акцияләре.

Экологик,хезмәт десантлары.

“Кайгырту” операциясе.

Тимурчылык эше.

Поход

                          Өченче тематик ел “Безне бөек эшләр көтә”

Бурычлар:-Россия дәүләтчелегенең нигезләре белән таныштыру.
-Укучыларда Россиянең яшь гражданнары статусы һәм позициясе тәрбияләү.

-Җәмгыятьтә үз урыныңны табарга ярдәм итү.
Билгеләргә мөмкин булган даталар:

15 сентябрь – ТВБ туган көн
4ноябрь-Халыклар Бердәмлеге көне
20 ноябрь – Балалар Хокуклары турында Конвенция кабул ителү
26 апрель – Г.Тукай туган көн
15 май – Гаилә көне    

Эш формалары:
Сыйныф сәгатьләре

Халыкара бердәмлек, Конституция кабул ителү көннәрен билгеләп үтү
“Хокуклар һәм бурычлар”, “Мин киләчәгемне ничек күзаллыйм” – диспутлар.

Һәйкәлләргә шефлык итү
Өмәләр һәм акцияләр.

Тимурчылык  хәрәкәте.

Ветераннар белән очрашулар.

Инша һәм рәсемнәр бәйгесе.
Дүртенче тематик ел «Һөнәрләр илендә»
Бурычлар: -Һөнәрләр буенча белемнәрен киңәйтү

-Хезмәткә аңлы караш тәрбияләү,профориентацион тәрбия бирү

Билгеләргә мөмкин булган даталар:

15 сентябрь – ТВБ туган көн

1 октябрь – Өлкәннәр көне

22 декабря – День Доброй Воли

22 апрель – Җир көне

19 май- Балалар оешмалары көне

Эш формалары:

Төрле һөнәр ияләре белән очрашулар
 SmS-дети проекты акцияләрендә катнашу
Экологик,хезмәт десантлары.

Игелекле эшләр марафоны
Ярминкә
“Юниор скилс”чемпионатында катнашу
Варис булу өчен 10 яшь тулу шарт.

Варисларның лозунгысы: “Һәр көнне яхшылык кыл!”

Варисларның девизы: “Һәрвакыт әзер!”

Варисларның вәгъдәсе:Мин,...,үзем теләп Татарстан варислары Берлегенә керәм, 

                                             варисларның законнарын төгәл үтәргә вәгъдә бирәм                                                   Варислар берлеге әгъзаларының законнары һәм традицияләре-үзүзеңне тоту кагыйдәләре ул.Аларны һәркем үтәргә тиеш.

Варисларның законнары һәм традицияләре

Гражданлык традициясе

1.Варис үз республикасына булыша,аның лаеклы гражданины булырга тырыша.

Дөреслек традициясе

2.Варис дөреслек өчен кыю тора.

Игелеклелек традициясе

3.Варис- тугрылыклы иптәш,олыларга һәм кечеләргә булыша,беркемне дә авырлыкларда ялгыз калдырмый.

Үсеш традициясе

4.Варис күп белергә,көчле һәм җитез булырга омтыла.

Мирас традициясе

5.Варис табигатьне, туган ягының мәдәниятен уяу саклый.

Символлары:  ак төс – безгә дөрес юлны күрсәтүче төс. 

                            яшел төс-Җир шарыбыз төсе                                                                                                                                                                                                                                                    

                            кызыл төс – игелеклелек төсе.

Варис исеменең 1нче биеклеге

1.Варисларның законнарын,традицияләрен,девизын белү

2.Үз республикаңның ,районыңның тарихын белү

3.3халык җырын һәм биюен башкару.

4.Экстремаль шартларда карар кабул итә белү:

-табиб,милиция,янгын сүндерүчене чакыру;

беренче медицина ярдәме күрсәтү(кечкенә җәрәхәтне юу,бәйләп кую,кулга кергән шырпыны алу,авыруны дөрес итеп күчерү,аңын югалткан кешегә ярдәм итә белү).

5.Бинада һәм урамда өстәл һәм спорт уеннары оештыру,кечкенәләрне уйнату.

6.Хезмәтеңне дөрес итеп оештыру,вазифаларны дөрес бүлү һәм аларның үтәлешен тикшерү.

7.Көннәрне дөрес бүлү.

8.Отрядның яраткан җырларын белү һәм башкару.

9.Кунакта,урамда,транспортта,җәмәгать урыннарында үз-үзеңне тоту кагыйдәләрен белү.

10.Урманда йөри белү.Үләннәрне,үсемлекләрне,агачларны,куакларны,

кошларны,җәнлекләрне танып,сурәтләп бирү.

11.Беркөнлек ике сәяхәттә булу;

-төеннәрнең төп төрләрен белү,аларның ни өчен кирәк икәнлеген аңлату;

-учакны дөрес тергезә һәм сүндерә белү;

-сәяхәт өчен кирәкле әйберләрне сайлап ала белү,биштәрне дөрес тутыру;

-компас белән эш итә белү;

-картадагы шартлы билгеләрне белү;

-карта яки юеш җирдә кеше,велосипед,мотоцикл,автомобиль һәм җәнлек яки кош эзен танып белү.
12.Сәяхәттә чакта кирәк булачак куркынычсызлык кагыйдәләрен белү,велосипедта йөрү.

13.Киемеңә ямау салу,үз кулың белән вак-төяк әйбер эшләү,кул белән тегә торган җөйләрне белү.

14.Ризык әзерли,өстәл көйли белү.

15.Иртәнге гимнастика өчен10 физик күнекмә ясап күрсәтү.Аларны көн саен үтәү.

16.Үзеңнең спорт нәтиҗәләреңне белү.

17.Отрядтагы иптәшләрең өчен файдалы эш башкару.
“Өлкән варис”-2 нче биеклек

1.Республика флагын,гербын, символларын,гимнын белү.

2.Отряд сборлары үткәрү.

3.Республиканың тарихи үсешенең төп этапларын белү.

4.Спорт ярышлары,эстафеталар,конкурслар уздыруның кагыйдәләрен белү.

5.Табигатьне саклау кагыйдәләрен белү,шуның буенча игелекле эшләр башкару.

6.Йорт хайваннарының һәм кыргый җәнлекләрнең,кошларның эзен белү һәм тану.

7.Республикабызда үсә торган агач,куак,үсемлек,чәчәкләр төрләрен танып әйтә белү.

8.Халык җырларын һәм биюләрен башкару.

9.Үз халкыңның сәнгатен һәм мәдәниятын белү.

10.Бер төнлек туристик походта катнашу:

-картадагы топографик шартлы билгеләрне аңлый һәм ориентлаша белү;

-карта һәм компас ярдәмендә сәяхәт маршрутын төзү;

-чатыр кую өчен уңайлы урын табу,чатырны дөрес һәм  тиз итеп куя,куну өчен йокы җайланмасын әзерли белү;

-урманда яңгырдан ышыклану урыны әзерләү;

-1-2 шырпы белән учак тергезү һәм аны дөрес итеп сүндерә белү;

-поход шартларында ашарга пешерү өчен урын әзерләү,ике төрле аш әзерли белү,учактагы утны дөрес яндырып тору;

11.Беренче медицина ярдәме күрсәтә белү(аңны югалтканда,эссе сукканда,өшегәндә,күп итеп кан югалтканда,азык белән агуланганда,пешкәндә,елан чакканда,кулны сындырганда,сулыш алу туктаганда).Авыруны күтәреп бару өчен носилка әзерли белү.

12.Звенода һәм отрядта хезмәтне оештыру.

13.Шәхси гигиена нигезләрен белү.

14.Үзеңне суда тоту кагыйдәләрен белү.

15.Шәфкатьлелек ярминкәсендә,концертында яисә башка эштә катнашып,үз отрядың өчен акча эшләү.

“Варис-инструктор”-3 нче биеклек.

1.Иң мөһим халыкара балалар һәм яшьләр оешмалары турында белү.

2.Һәр чирек саен отряд эшчәнлегенең программасын төзү.

3.Туристик поход яки җәйге чатыр лагере оештыруда катнашу:

-лагерь өчен урын сайлау,аны планлаштыру,утын әзерләү;

 -ерым яки елга аркылы чыгу корылмасы әзерләү;

-өч көнлек сәяхәттә кирәк булачак продуктлар исемлеген төзү;

-сәяхәттә иртәнге,төшке,кичке ашларны әзерләү;

-кыр карталарын уку, картада торган урыныңны билгеләү;

-“күз белән”генә әйбернең ераклыгын һәм биеклеген ачыклау;җилнең юнәлешен билгеләү.

4.Суга батучыны коткару кагыйдәләрен үзләштерү.

5.Ясалма сулыш ясарга өйрәнү.

6.Йөрәк өянәге вакытында кирәкле ярдәм күрсәтә белү.

7.Көнеңне һәм эшеңне дөрес оештыру.

8.Бәйрәм уздырыла торган бүлмәне бизәү.

9.Кунаклар кабул итү өчен табын әзерләү.

10.Спорт ярышларында судьялык итү кагыйдәләрен өйрәнү һәм ярышларда судья булу.

11.Урамда һәм бинада спорт уеннары,эстафеталар,конкурслар үткәрү.

12.Төрле чараларның,бәйрәмнәрнең һәм конкурсларның сценарийларын төзи белү.

13.Эзтабарлар чылбырының вожатые булу.
